SIARAN MEDIA

PERBADANAN TABUNG PENDIDIKAN TINGGI NASIONAL (PTPTN)

“SIMPANAN RM500 PERCUMA, RM500 UNTUK 500,000 PELAJAR”

(INSENTIF GERAN SEPADAN PERCUMA RM500 — GS500)

YAB Dato’ Seri Mohd Najib bin Tun Abdul Razak, Perdana Menteri Malaysia
semasa pembentangan Bajet 2018 yang lalu telah mengumumkan bahawa
RM250 juta disediakan kepada 500 ribu pencarum berumur 7 hingga 12
tahun dalam Skim Simpanan Pendidikan Nasional (SSPN) yang dijenamakan

semula sebagai Skim Simpanan Pendidikan 1Malaysia atau SSPN1M.

Bermula 1 Januari 2018 hingga 31 Disember 2018, mana-manaibu bapa atau

penjaga yang membuat simpanan bersih di dalam SSPN1M sebanyak

RM500 untuk anak-anak mereka yang berumur tujuh (7) hingga dua belas

(12) tahun atau sedang belajar di sekolah rendah layak menerima Insentif

Khas Geran Sepadan ini iaitu deposit percuma bernilai RM500 (GS500).

Insentif Khas Geran Sepadan ini hanya boleh dikeluarkan apabila penerima

manfaat mencecah usia lapan belas (18) tahun.

Insentif Khas Geran Sepadan RM500 ini merupakan insentif simpanan pendidikan
yang amat baik kerana memberi motivasi kepada ibu bapa untuk memula dan
meneruskan penabungan dan seterusnya menabung secara konsisten. la juga
dapat membudayakan pelajar menyimpan lebihan perbelanjaan harian yang
diterima oleh ibu bapa untuk membudayakan penabungan dari awal usia mereka.

Ibu bapa/ penjaga tidak perlu membuat permohonan untuk mendapatkan insentif
ini. Mereka hanya perlu membuka akaun atau membuat penambahan
simpanan SSPN1M iaitu SSPN1M-i atau SSPN1M-i Plus (yang dahulunya




dikenali sebagai SSPN-i/ SSPN-i Plus) sekurang-kurangnya RM500 dalam
tahun 2018 untuk melayakkan mereka menikmati insentif ini.

(SSPN1M PELAN SIMPANAN TERBAIK)

SSPN1M sentiasa mendapat perhatian oleh Kerajaan dengan menawarkan

pelbagai insentif percuma yang merupakan suatu kebaikan dan
keistimewaan kepada rakyat Malaysia. SSPN1M juga mempunyai ciri-ciri pelan

simpanan terbaik yang disediakan oleh PTPTN.

Rakyat beragama Islam juga tidak perlu khuatir kerana skim simpanan pendidikan
daripada PTPTN ini adalah produk yang sentiasa berpandukan kepada sistem

kewangan yang patuh syariah menggunakan konsep Wakalah Bil Istithmar,

tambahan pula simpanan ini dijamin oleh Kerajaan.

Penabungan dengan tujuan persediaan awal untuk simpanan pendidikan,
menyediakan jaminan untuk masa depan anak-anak kerana memperoleh
perlindungan takaful yang amat murah dan komprehensif. Sekiranya berlaku
perkara yang tidak diingini kepada ibu bapa seperti kematian atau keilatan kekal,
masa depan pendidikan anak-anak akan terjamin sekiranya ibu bapa mempunyai

akaun SSPN1M mempunyai perlindungan takaful.

SSPN1M pelan simpanan terbaik kerana menawarkan pelbagai

keistimewaan yang boleh diibaratkan sebagai dividen masa depan dengan

pelaburan yang amat rendah dan tidak membebankan. Setiap simpanan

mempunyai keistimewaan dan manfaat yang berganda kepada pendeposit.

Kadar dividen yang diberikan adalah amat kompetitif berbanding yang

diberikan oleh lain-lain institusi kewangan. Sehingga kini, kadar dividen yang

diberikan pernah mencecah sehingga 4.25%. Ibu bapa yang membuat

penabungan pula diberikan pelepasan taksiran cukai pendapatan sehingga
RM12,000 setahun iaitu RM6,000 ke atas jumlah simpanan bersih bagi akaun
SSPN-i dan tambahan sebanyak RM6,000 lagi bagi sumbangan takaful yang

dibayar kepada pengendali takaful di bawah kategori pelepasan bagi Insurans




Nyawa dan KWSP. Pelepasan taksiran cukai yang diberikan ini membuktikan

bahawa ternyata skim simpanan ini amat istimewa.

Rakyat Malaysia seharusnya tidak melepaskan peluang yang disediakan

kerana insentif ini diperuntukkan kepada 500,000 akaun terawal. Ibu bapa

yang mementingkan kewangan untuk pembelajaran anak-anak di peringkat
tinggi perlu mengambil tindakan segera dan tidak menunggu di saat-saat
akhir.

Bermula tahun 2018, ibu bapa seharusnya menanam azam untuk
menyimpan secara konsisten bagi tujuan pendidikan tinggi anak-anak. Ibu
bapa yang menyediakan kewangan pendidikan tinggi yang mencukupi tidak

akan membebankan anak mereka vang bergraduat kelak. Anak-anak

mereka bebas hutang dan dapat menumpukan kepada kerjaya masing-

masing.

Pihak sekolah juga memainkan peranan penting dalam menjayakan amalan
menabung kerana anak-anak kini lebih banyak menghabiskan masa di sekolah
berbanding di rumah. Hal ini dapat menjadi penggerak kepada pelajar untuk
meneruskan penabungan. Keazaman guru-guru dalam menyokong kempen

penabungan ini dapat memupuk amalan menabung yang berpanjangan.

Pihak mediajuga penting dalam menyampaikan informasi berkaitan insentif
Geran Sepadan percuma RM500 yang diberikan khas untuk kanak-kanak
berusia tujuh (7) hingga dua belas (12) tahun atau sedang belajar di sekolah

rendah kerana peruntukkan hanya kepada 500,000 akaun terawal.

Maklumat lanjut mengenai insentif geran sepadan percuma boleh diperolehi

dengan melayari laman web iaitu www.ptptn.gov.my atau menghubungi

Careline 03 — 2193 3000. Selain itu pembukaan akaun boleh melalui

www.lovesspn.com.

